
|. Disposicions xerais

XEFATURA DO ESTADO

17586 REAL DECRETO LEI 12/1999, do 31 de xullo,
de medidas urxentes para a contencion do
gasto farmacéutico no Sistema Nacional de
Saude. («<BOE» 195, do 16-8-1999.)

EXPOSICION DE MOTIVOS

O maior prezo das novas especialidades farmacéu-
ticas autorizadas nos ultimos anos, asi como a actual
conxuntura econdmica e 0s niveis orzamentarios esta-
blecidos para o gasto publico sanitario e, en concreto,
para a prestacion farmacéutica motivaron a adopcion
dunha serie de medidas orientadas & reduccién dese
gasto. Nesa lina enmarcanse iniciativas como a amplia-
cién do financiamento selectivo de medicamentos ou
o fomento do consumo de xenéricos a través da regu-
lacién do sistema de prezos de referencia.

Mais concretamente, o recente Real decreto lei
6/1999, do 16 de abril, de medidas urxentes de libe-
ralizacidon e incremento da competencia, dispén no seu
artigo 9 a reduccidon da marxe dos almacéns farmacéu-
ticos na distribucidon das especialidades farmacéuticas
de uso humano, fixdndoo nun 9,6 por 100 do prezo
de venda do almacén sen impostos.

As medidas adoptadas ata agora non afectaron os
prezos industriais maximos das especialidades farmacéu-
ticas, 6s que se refire o artigo 100.2 da Lei 25/1990,
do 20 de decembro, do medicamento, malia a sUa inci-
dencia relevante no prezo final dos medicamentos, asi
como no gasto farmacéutico, e no uso dos medios finan-
ceiros destinados 6 Sistema Nacional da Saude. Tales
prezos mantiveron, como se apuntaba, unha marcada
tendencia & alza durante os udltimos anos que non
corrixiu, non obstante, a reduccién xeral de custos espe-
rada na economia espanola nin os extraordinarios incre-
mentos do consumo.

En consecuencia, tendo en conta que, con base nas
previsidns conxunturais de politica econdmica, persiste
a necesidade tanto de incidir na moderacién dos prezos
dos medicamentos, como de estimular un uso mais racio-
nal dos recursos financeiros destinados 6 Sistema Nacio-
nal de Saude, considérase preciso proceder a limitacion
da dita tendencia alcista dos prezos industriais maximos
das especialidades farmacéuticas coa finalidade, ade-
mais, de adecua-lo gasto farmacéutico 6 actual escenario
orzamentario.

Resulta necesario, asi mesmo, regula-los prezos de
determinadas presentacions de especialidades farma-
céuticas non bioequivalentes que superen o correspon-
dente prezo de referencia, suposto este non recollido
no artigo 94.6 da Lei do medicamento e consecuen-
temente tampouco no Real decreto 1035/1999, do 18
de xufio. Esta regulacion contrible a evitar un incremento
de custos, asociados 6s beneficios adicionais obtidos
polos laboratorios fabricantes daquelas presentacions
que non resultan intercambiables por xenéricos, que ter-
minarian soportando os usuarios e o Sistama Nacional

de Saude. Desa maneira, conseguirase un adecuado fun-
cionamento do sistema de prezos de referencia.

Por outra parte, dado o incremento que esta expe-
rimentando o gasto farmacéutico e a crecente demanda
de recursos financeiros destinados ¢ Sistema Nacional
de Saude, as medidas conducentes a reduci-lo prezo
dos medicamentos deben adoptarse con caracter de
urxencia.

As medidas que se establecen neste real decreto lei
son acordes coa Directiva 89/105/CEE, do 21 de
decembro de 1988, relativa a transparencia das medidas
gue regulan a fixacién de prezos dos medicamentos de
uso humano e a sua inclusién no ambito dos sistemas
nacionais do seguro de enfermidade.

Na sua virtude, por proposta do Ministro de Sanidade
e Consumo, logo de deliberacién do Consello de Minis-
tros na sua reunion do dia 31 de xullo de 1999, e en
uso da autorizacién concedida no artigo 86 da Cons-
titucion,

DISPONO:

Artigo 1. Prezo industrial maximo das especialidades
farmacéuticas.

Un. O prezo industrial maximo das especialidades
farmacéuticas, a que se refire o artigo 100.2 da
Lei 25/1990, do 20 de decembro, do medicamento,
reducirase, desde o dia 15 de setembro de 1999, na
porcentaxe que resulte de aplica-la férmula seguinte:

30.518,26
PVL+5.027,03

% reduccion= 10,31 —

Cando o prezo resultante de aplica-la férmula anterior
sexa inferior a 350 pesetas, o novo prezo industrial maxi-
mo sera de 350 pesetas.

O previsto nos paragrafos anteriores serd de aplica-
cion as especialidades farmacéuticas as que, mediante
resolucién do director xeral de Farmacia e Productos
Sanitarios, se fixase prezo con data anterior & de entrada
en vigor deste real decreto lei. Non serd de aplicacion a:

a) Especialidades con prezo industrial maximo igual
ou inferior a 350 pesetas.

b) Especialidades non dispensables con cargo &
Seguridade Social.

c) Especialidades coa cualificacion de uso hospita-
lario.

d) Envases clinicos.

e) Contrastes radioloxicos. Grupo terapéutico VO4A.

f) Anestésicos xerais. Grupo terapéutico NOTA.

A partir do dia 15 de setembro de 1999, os labo-
ratorios s6 poderdn comercializa-las especialidades afec-
tadas cos prezos que resultan da aplicacién da reduccién
correspondente, con embalaxe exterior nova ou reeti-
guetando as existencias; o cédigo da especialidade non
experimentara modificacion.

O usuario aboara o importe que figura no material
de embalaxe exterior. O beneficiario da Seguridad Social

fard o seu aboamento, se é o caso, con base no prezo
fixado na embalaxe exterior.

Dous. As modificaciéns que, a partir da entrada en
vigor do presente real decreto lei, poidan realizarse res-
pecto do prezo industrial maximo das especialidades far-
macéuticas poderan efectuarse regulamentariamente
consonte a normativa especifica de aplicacion.

Artigo 2. Presentacions de especialidades farmacéuti-
cas non bioequivalentes utilizadas para o calculo do
prezo de referencia.

Cando o prezo de venda 6 publico daquelas presen-
tacions de especialidades farmacéuticas que non fosen
cualificadas como bioequivalentes, conforme o previsto
no artigo 1 do Real decreto 1035/1999, do 18 de xufio,
e que fosen utilizadas para o calculo do prezo de refe-
rencia, segundo o disposto polo artigo 2 do dito real
decreto, supere o citado prezo de referencia, reducirase
aquel ata a contia fixada para o de referencia.

Disposicion transitoria Unica. Gasto financiado polo Sis-

tema Nacional de Saude.

O Sistema Nacional de Saude manterd, ata o 1 de
novembro de 1999, o prezo anterior das especialidades
afectadas pola reduccién establecida no artigo 1 deste
real decreto lei, para efectos de facturacién e no que
se refire, exclusivamente, & parte do gasto satisfeito
directamente polo dito sistema.

Disposiciéon derradeira. Entrada en vigor.

O presente real decreto lei entrard en vigor o dia
seguinte 6 da sua publicacion no «Boletin Oficial del
Estadon.

Dado en Palma de Mallorca o 31 de xullo de 1999.
JUAN CARLOS R.

O presidente do Goberno,
JOSE MARIA AZNAR LOPEZ

18456 REAL DECRETO LEI 13/1999, do 3 de setem-
bro, polo que se financia o acordo interpro-
fesional sobre formaciéon continua na Comu-
nidade Auténoma do Pais Vasco. («BOE» 212,
do 4-9-1999.))

O 27 de setembro de 1995 subscribiuse o acordo
interprofesional sobre formacién continua na Comuni-
dade Autéonoma do Pais Vasco, tendo como dmbito mate-
rial a formacion continua de traballadores ocupados.

Por outra banda, para 1999, a disposiciéon adicional
décimo sexta da Lei 49/1998, do 30 de decembro, de
orzamentos xerais do Estado para 1999, regula o finan-
ciamento da formacién continua.

Alcanzado na comisién tripartita de seguimento un
acordo parcial sobre a asignacién de fondos para finan-
ciamento do acordo interprofesional do Pais Vasco, com-
pre garanti-lo financiamento total da formacién continua
na Comunidade Auténoma do Pais Vasco.

Concorrendo, en mérito 6 exposto, a extraordinaria
e urxente necesidade de atende-lo financiamento do
acordo interprofesional sobre formacién continua na
Comunidade Auténoma do Pais Vasco, de acordo coa
facultade que lle recofiece 6 Goberno o artigo 86 da
Constitucion espaiola, por proposta dos ministros de

Traballo e Asuntos Sociais e de Economia e Facenda
e logo de deliberacién do Consello de Ministros na sua
reunion do dia 3 de setembro de 1999,

DISPONO:

Artigo unico.

1. Para o ano 1999, o Estado asume o financia-
mento do acordo interprofesional sobre formacién con-
tinua na Comunidade Auténoma do Pais Vasco, por
importe de 3.450 milléns de pesetas, que se sufragara
con cargo 6 orzamento de gastos do Instituto Nacional
de Emprego.

2. Para lle dar cumprimento 6 disposto no nimero
anterior deste artigo, concédese no orzamento de gastos,
exercicio de 1999, do Instituto Nacional de Emprego,
un crédito extraordinario, financiado con cargo a rema-
nente de tesoureria, segundo o detalle:

o Importe
Denominacion —

Pesetas

Aplicacién orzamentaria

Orzamentos de gastos

19.101.324A.483.07(N).|A Fundacion Vasca|3.450.000.000
HOBETUZ para a For-
macion Conti-
nua-Langileen Presta-
kuntzarako Euskal Fun-
dazioa para financiar
en 1999 o acordo
interprofesional sobre
formacion continua na
Comunidade Autono-
ma do Pais Vasco.

Orzamentos de ingresos

19.101.870. Remanente de tesoureria.| 3.450.000.000

3. O Instituto Nacional de Emprego, & entrada en
vigor deste real decreto lei, contabilizara no seu orza-
mento o crédito extraordinario que se concede, co detalle
indicado no numero anterior.

Disposicién adicional unica.

A subvencion obxecto de aprobaciéon polo presente real
decreto lei rexerase polo disposto na orde do ministro de
Traballo e Asuntos Socias do 1 de xullo de 1999 («Boletin
Oficial del Estado» do 20), pola que se establecen as bases
reguladoras da concesion de axudas as acciéns acollidas
6 acordo interprofesional sobre formacidon continua na
Comunidade Auténoma do Pais Vasco para 1999.

Disposicién derradeira Unica.

O presente real decreto lei entrara en vigor o dia seguin-
te 6 da sua publicacion no «Boletin Oficial del Estadon.

Dado en Palma de Mallorca o 3 de setembro de 1999.
JUAN CARLOS R.

O presidente do Goberno,
JOSE MARIA AZNAR LOPEZ

